
আনন্দময়ীর আবাহন।
১১





রাখিব যতন করি, কোন ক্লেশ না পাবে এখানে।”

কিন্তু গো মা, কেঁদে উঠে প্রাণ,

যখনি নিরখি তোরে তারা—হৃদি-মাঝে,

অন্ধকার হেরি এ সংসার;

শান্তি সুখ, নকল সকলি—হয় জ্ঞান।

ভয়ঙ্করী হেরি তবে মায়া-পিশাচীরে।
বড় জ্বালা বাজে গো জননি!

সাধ হয়, না রহি সংসারে আর ক্ষণকাল!

সুখ-সুধা না চাহি ভুঞ্জিতে—পৃথিবীর।

কিন্তু, না জানি কোথায় আছ তুমি,

অন্ধ আমি, না পারি খুঁজিতে;

কাঁদি তা’ই মা, মা, ব’লে;—

ঘুমাইলে মায়া, জাগি ‘আমি’;

হাসি খেলি, জাগিলে রাক্ষসী পুনঃ।
যবে ডাকি মা তোমায় মনে মনে,

শুনি অন্তরযামিনি! অন্তর-অন্তরে মোর,—
“কাট মায়ার বন্ধনে,

দেখ খুলিয়া নয়ন, কোলে তুমি
রয়েছ আমার!” এই কথা নিরন্তর;—

মন বলে, বল নাকি তুমি?

